
АКШ Мамлекеттик департаментинин Эл аралык 
маалымат программаларынын бюросу АКШ 
электрондук журналынын логотиби менен ай сайын 
электрондук журнал чыгарат. Бул журналдарда  
АКШ жана эл аралык коомчулук тушуккан негизги 
маселелер, ошондой эле АКШ коому, баалуулуктары, 
мүдөөлөрү жана институттары иликтенет. 

Журналдардын жаңы саны ай сайын англис тилинде 
чыгат, андан кийин француз, португал, орус жана 
испан тилдериндегиси жарык көрөт. Тандалма сандар 
араб, кытай жана фарсы тилдеринде да чыгат. Ар бир 
журнал том жана номер менен каталогго киргизилет. 

Журналдарда айтылган пикирлер сөзсүз эле АКШ 
Өкмөтүнүн көз карашын же саясатын чагылдырбайт. 
АКШнын Мамлекеттик департаменти журналда 
берилген интернет сайттардын мазмуну жана алардын 
жеткиликтүүлүгү үчүн жооп бербейт; мындай 
жоопкерчилик ошол сайттардын ээлерине жүктөлөт. 
Атайын укуктук чектөөлөрү болбосо, журналдагы 
макалалар, сүрөттөр жана иллюстрациялар Кошмо 
Штаттардан башка жерде кайра басылышы жана 
которулушу мүмкүн. Укуктук чектөөлөр атайын 
көрсөтүлгөн болсо, автордук укук үчүн журналда 
көрсөтүлгөн укук ээлерине кайрылуу керек. 

1960-жылкы президенттик шайлоо кампаниясынын учурунда талапкер Жон кеннеди акш колледжинин 
студенттеринен мындай деп сураган: «силер, келечектеги докторлор, Ганада жашагыңар келеби? силер, келечектеги 
техниктер же инженерлер, тышкы иштер кызматына кирип, жашооңорду дүйнө кезип өткөргүңөр келеби?». 1961-
жылы бийликке келген соң кеннеди тынчтык корпусун түзүү жөнүндөгү буйрукка кол койгон. 

ошондон баштап кеннединин чакырыгына жооп кайтарган 200 миңден ашуун америкалыктар тынчтык 
корпусунун волонтёру катары кызмат өтөп, 139 өлкөнүн элине балыкчылык менен малчылыкты өнүктүрүүгө, англис 
тилин үйрөнүүгө, суу системаларын курууга жардам беришти. Бул америкалыктар башкаларга жардам берүү менен 
кошмо штаттарга эл-жер таанып, башка өлкөлөр менен маданияттар жөнүндөгү түшүнүктөрүн байытып кайтышты. 

акшнын электрондук журналынын бул санында биз мурунку волонтёрлордун баяндары аркылуу тынчтык 
корпусунун 50 жылдык мааракесин белгилеп, корпустун азыркы директору арон уильямстын баяндамасы аркылуу 
тынчтык корпусунун келечегине көз чаптырмакчыбыз. 

редакторлор

Журналдын бул саны жөнүндө 

АКШ МАМлеКеттиК депАртАМенти / 15-тоМ / № 11 

Тынчтык корпусу: Достукту жана
 тынчтыкты колдоонун 50 жылдыгы 

Тынчтык корпусуна 50 жыл 
Жошуа Берман, саякатчы Жазуучу, 

тынчтык корпусунун мурунку волонтёру 
Элүү жылдын ичинде тынчтык корпусунун 
волонтёрлору тажрыйба бөлүшүп, достук 
мамилелерди түзүшүп, америкалыктар менен 
дүйнөнүн башка жарандарынын бирин бири 
жакшы түшүнүүсүнө өбөлгө болушту. 
 
Тынчтык корпусу: кийинки 50 жыл 
аарон уильямс, тынчтык корпусунун 

директору 
тынчтык корпусу дүйнөдөгү оор 
кыйынчылыктарга инновация, чыгармачылык, 
чечкиндүүлүк жана боорукерлик менен жооп 
берүүсүн улантууда. 

 Иштеп жаткан волонтёрлор 
кетлин Фрейзер, панама 
питер жана Элен кеннеди Хендрикс,   
       Грузия республикасы 
тиа такер, марокко 
дон Хессе, иордания 
Жерид тарп, сенегал 
Хуан родригес, Гайана 
рейчел олден, доминикан республикасы 
скот ли, индонезия 
келли петровски, малави 
Элбин сикора, Болгария 
пэтти жана Харви Гегнон, 
       кыргыз республикасы 
лөки тобин, азербайжан 

Элүү жылдын ичинде тынчтык корпусунун волонтёрлору 
тажрыйба бөлүшүп, достук мамилелерди түзүшүп, 
америкалыктар менен дүйнөнүн башка жарандарынын бирин 
бири жакшы түшүнүүсүнө өбөлгө болушту. Жошуа Берман – 
саякатчы жазуучу, тынчтык корпусунун мурунку волонтёру. 

мен жылаңаяк балага учкашып алып, жалгыз 
аяк жол менен атчан келаттым. Эртең менен 
баланын мектебинде күлүп, ырдап, ойноп 

жүрсөк, анын атасы мен өзүм дайындалган кыштакка 
барышымды өтүндү. мен буга макул болдум. 

Бала атты теминип, желдирип жүрүп отуруп, 

дарыянын жээгине келип калдык. токойдон чыгып, талаага 
келгенде, бизди көргөн дыйкандар кол булгалап калышты. 
Бул бир жагынан никарагуанын элет жериндеги экинчи 
эле күн болсо, бир жагынан абдан маанилүү учур болчу, 
анткени никарагуанын алыскы мектебине бир чет элдик 
келип, андагы 40 бала өмүрүндө биринчи жолу чет элдик 
адамды көрүштү. 

тынчтык корпусунда өткөргөн эки жылым ошол тоодо 
атчан жүргөндөй күтүүсүз окуяларга бай, пайдалуу болду. 
мен ла-тринидадда (никарагуа) 1998-2000-жылдары 
айлана-чөйрө боюнча билим берүүчү волонтёр катары 
иштеп жүрдүм. тынчтык корпусуна 40 жыл мурунку 

Тынчтык корпусуна 50 жыл 
Жошуа Берман 

Тынчтык корпусунун биринчи тобу 1961-жылы Ганага жөнөө алдында

алгачкы волонтёрлор сыяктуу эле эл-жер көрүп, андагы 
адамдар менен таанышып, американын коомдук 
кызматындагы эң чечкиндүү эксперименттердин бирине 
катышайын деп жазылгам. 

тынчтык корпусунун оригиналдуу миссиясы 
(америкалыктарды чет өлкөгө тажрыйба бөлүшүү, 
тынчтык менен достукка өбөлгө түзүү жана маданият 
аралык түшүнүшүүнү жакшыртуу үчүн жиберүү) акш 
тарыхындагы абдан оптимисттик учурлардын бири болуп 
эсептелет. Эл оозунда айтылып жүргөндөй, Жон кеннеди 
1960-жылы президенттик үчүн ат салышып жүргөн болот. 
ал мичиган университетине түн жарымда конуп кетмек 
болуп келет, бирок 10 миң студент өзүн чыдамсыздык 
менен күтүп турганын көрүп, чыгып сүйлөөгө макул болот. 
Эмнегедир кеннеди шайлоо кампаниясынын ураандарын 
кыйкырып коюп кетип калуунун ордуна муундан муунга 
жаңырыктап келаткан тарыхый чакырык таштайт: 

«силер, келечектеги докторлор, Ганада жашагыңар 
келеби?» – деп сурайт ал. силер, келечектеги техниктер же 
инженерлер, тышкы иштер кызматына кирип, жашооңорду 
дүйнө кезип өткөргүңөр келеби?»

кеннединин ушул капыстан айтылган сөзү анын бир 
нече айдан кийин инаугурация учурунда айтылган «Өлкөм 
мага эмне кылып бере алат деп сураба, мен өлкөм үчүн 
эмне кылып бере алам деп сура» деген атактуу сөзүнө 
шайкеш келип турат. Бирок анын ушул мичигандагы 
студенттерге таштаган чакырыгы өзгөчө болуп, тыңдап 
тургандарга абдан катуу таасир калтырган. 

кийин белгилүү болгондой, Ганада жашап, өз өмүрүн 

дүйнөнү кыдырып өткөрүүнү каалаган 
америкалыктар көп болду. Бул идея жаңы 
эмес эле, бирок волонтёрлордун мындай 
уюмун түзүү жана башкаруу жөнүндөгү 
өкмөттүн демилгеси жаңы болчу. 
ошентип, 1961-жылы мартта, президент 
катары ант бергенден көп өтпөй эле 
кеннеди тынчтык корпусун түзүү 
боюнча №10924 буйрукка кол койду. 

«тынчтык корпусундагы жашоо 
жеңил болбойт, – деп эскерткен ал. – 
Эркек-аял дебестен бардыгы өздөрү 
барган өлкөнүн адамдары менен бирге 
иштеп, бирге жашоого, эмне иш кылса 
ошол ишти кылып, эмне жесе ошону 
жеп, кайсы тилде сүйлөсө, ошол тилде 
сүйлөөгө тийиш болот».

Бул кыйынчылыктарга карабастан, 
волонтёрлор миңдеп жазылып жатышты. 

тынчтык корпусун өз өлкөсүндө иштөөгө чакырган 
өкмөттөр барган сайын көбөйгөндүктөн, программа тез эле 
кеңейип, мурун эки гана өлкөнү (Гана менен танзанияны) 
камтыса, эми ондогон өнүгүп келаткан өлкөлөрдү камтый 
турган болду. волонтёрлор өздөрү дайындалган шаарлар 
менен кыштактарда жашашты. Фермерлер, мугалимдер 
жана дарыгерлер менен чогуу иштешти; англис тилин 
үйрөтүштү; балыкчылык менен малчылыкты өнүктүрүүгө 
жардам беришти. 

1960-жылдары тынчтык корпусунун волонтёрлору 
колониализмден кийин эгемендүүлүккө ээ болуп, бирок 
жакырчылыкка баткан өлкөлөргө жиберилди. уюмдун 
тынчтык жана өнүгүү боюнча бийик максаттары чыныгы 
максат эле жана кансыз согуш да ушул сыяктуу эле реалдуу 
нерсе болгондуктан, демократияга колдоо көрсөтүү, 
американын имиджи менен таасирин арттыруу миссиясын 
да аткарууга туура келди. 

1970-жылдары дайындоолор максаттуураак болуп, 
кызматка иш тажрыйбасы көбүрөөк волонтёрлор алына 
баштады. Бул учурда волонтёрлордун орточо жаш курагы 
өйдөлөп (22ден 28ге), 50 жаштан улуу волонтёрлордун 
проценттик катышы да өстү. 1974-жылы тынчтык корпусу 
69 өлкөгө чакырылып, бул эң жогорку көрсөткүч болду. 

1979-жылы тынчтык корпусуна акшнын аткаруу 
бийлигинин ичинде толук автономия берилген (мурун 
ал мамлекеттик департаментке караштуу агенттик болуп 
келген). 1980-жылдары президент рональд рейгандын 
мезгилинде программанын масштабы жана волонтёрлордун 
саны азайган, бирок жаңы кариб аймагында, Борбордук 

23 жаштагы волонтёр Колин Дейли 2007-жылы Камбоджа кыштагындагы үй-бүлөдө жашаган

америкада жана африкада жаңы демилгелер, өзгөчө 
азык-түлүк коопсуздугуна колдоо көрсөтүүчү демилгелер 
башталган. 

уюм мезгилдин өтүшү менен өнүгө берген. 1991-
жылы советтер союзу кулагандан кийин волонтёрлор 
биринчи жолу чыгыш европага, литвага, Эстонияга жана 
башка жаңыдан эгемендүүлүккө ээ болгон өлкөлөргө 
жиберилген. мында алар чакан бизнести өнүктүрүүгө 
жардам беришкен. Булар өткөөл программалар болуп, 
социалисттик экономикадан рынокко негизделген 
экономикага өтүүгө көмөктөшүүгө 
арналган. он жылдын ичинде 
Балтика өлкөлөрүнүн программалары 
жабылып, алардын иши аяктаган. 

1993-жылы кытайга алгачкы 
волонтёрлор келишип, негизинен 
англис тилин үйрөтүшкөн. он беш 
жылдан кийин мында 114 «акш-
кытай достугунун волонтёру» 
(тынчтык корпусунун волонтёрлору 
бул жерде ушундай аталат) болуп, 
алар ондогон университеттерде, 
медициналык жана кесиптик окуу 
жайларында англис тилин окутушкан. 

кандай гана дүйнөлүк саясий 
маанай өкүм сүрбөсүн, тынчтык 
корпусунун волонтёрлору 
байланышып, ыңгайлашып, 
маанилүү жумушту табууга аракет 
кылышат. стенли мейсслер, «дүйнө 
чакырганда: тынчтык корпусунун баяны жана анын 
алгачкы элүү жылы» (When The World Calls: The Inside Story 
of the Peace Corps and Its First Fifty Years) аттуу китептин 
автору мындай дейт: «волонтёрлор жасаган иштердин 
көбүн саноого мүмкүн эмес. тынчтык корпусунун жылдык 
отчётторунда курулган балык көлмөлөрүнүн саны же 
алынган балдын килосу келтирилиши мүмкүн, бирок ал 
фактылар мени эч качан канааттандырбайт». 

«мен бул таасирдин алда канча чоң экенин сезем, 
– дейт мейсслер. – Эки волонтёр жардам берген жакыр 
бала кийин перунун президенти болгондо, тынчтык 
корпусунун таасирин кантип ченейсиз? Же болбосо 
оорулуу адамды сүйүп кароо иштин бир бөлүгү экенин 
афган медсестраларына көрсөткөн [саламаттык сактоо 
волонтёрунун] таасирин кантип өлчөйсүз? мен болгону 

тынчтык корпусунун волонтёрлорунун өздөрү жашаган 
үй-бүлөлөргө зор таасир тийгизеринен эч качан шек 
санабайм». 

ал таасир жолдор менен океандарды кезип келет. 
тынчтык корпусунун волонтёрлору кошмо штаттарга 
өздөрү таанышкан маданияттар тууралуу түшүнүктөр, 
жаны дүйнө тааным менен кайтышат. алар билим берүү, 
саламаттык сактоо, курулуш тармактарына, саясатка, 
бизнеске жана искусствого киришет. алардын көпчүлүгү 
кеннединин тынчтык корпусунун алдына койгон 

максаттарынын бири болгон 
«америкалыктардын дүйнө жана анын 
элдери тууралуу түшүнүгүн байытуу» 
үчүн эмгектенүүсүн улантышат. 

албетте, «дүйнө жана анын 
элдери» өзгөрүүдө. мисалы, 
2001-жылдын 11-сентябрынан 
кийин акшнын дүйнө жүзүндөгү 
элчиликтери өз имараттарын 
бекемдешти, коопсуздук маселесинен 
улам тынчтык корпусу айрым 
Борбордук азия өлкөлөрүндөгү кээ 
бир программаларын жаап, аларды 
коопсузураак деп эсептелген кариб 
аймагы жана латын америкасы 
сыяктуу региондорго которду. 

Бүгүнкү күндө 77 өлкөдө 9 миңге 
жакын волонтёр иштөөдө. алар билим 
берүү, саламаттык сактоо, вич/
спид, бизнес, айлана-чөйрөнү 

коргоо, айыл чарба жана жаштар боюнча долбоорлордо 
эмгектенишет. акш конгресси жакында эле тынчтык 
корпусунун мурун болуп көрбөгөн 400 миллион долларлык 
бюджетин бекитти. 

тынчтык корпусунун миссиясы уникалдуу бойдон 
калууда. ондогон жылдар ичинде кошмо штаттарда жана 
дүйнөдө чоң өзгөрүүлөр болгонуна карабастан, тынчтык 
корпусу кош партиялуу акшнын саясий колдоосуна ээ 
болуусун улантууда. 200 миңден ашуун америкалыктар 
139 өлкөдө акш тынчтык корпусунун волонтёру катары 
кызмат кылган. 

Бул макалада айтылган ойлор сөзсүз эле АКШ Өкмөтүнүн көз карашын же 
саясатын чагылдырбайт.

«Мен... эл-жер көрүп, 

андагы адамдар менен 

таанышып, Американын 

коомдук кызматындагы 

эң чечкиндүү 

эксперименттердин 

бирине катышайын деп 

жазылгам»

тынчтык корпусу дүйнөдөгү оор кыйынчылыктарга 
инновация, чыгармачылык, чечкиндүүлүк жана боорукерлик 
менен жооп берүүсүн улантууда. Аарон Уильямс – тынчтык 
корпусунун директору. Ал доминикан республикасындагы 
Монте-плата шаарчасында 1967-1970-жылдары 
тынчтык корпусунун волонтёру катары кызмат кылган. 

мындан элүү жыл мурун президенттикке талапкер 
Жон кеннеди мичиган университетинин 
кампусуна шайлоо кампаниясына даярдаган 

сөзүн сүйлөмөк болуп келет. убакыт кеч болуп (түнкү 
саат экилерде), студенттер чарчап турган болот. Бирок 
ошол анн-арбордогу октябрдын суук түнүндө кеннеди 
студенттерге чечкиндүү чакырык таштайт: 
«силер, келечектеги докторлор, Ганада жашагыңар 

келеби? силер, келечектеги техниктер же инженерлер, 
тышкы иштер кызматына кирип, жашооңорду дүйнө 
кезип өткөргүңөр келеби?» – деп сураган кеннеди 
студенттерден. 
 кеннединин даярдыксыз сөзү бир нече мүнөткө эле 
созулат, бирок ал ушул кыска убакыттын ичинде жаш 
америкалыктарга чет өлкөдө иштөө менен өз өлкөсүнө 
кызмат кылууга болорун баяндоого үлгүрөт. ошол 
көз караш 1961-жылдан баштап 139 өлкөдө тынчтык 
корпусунун волонтёру катары кызмат кылган 200 миңден 
ашуун америкалыктардын дилинде калат. тынчтык корпусу 
түзүлгөндөн кийинки элүү жылдын ичинде дүйнөдө 
олуттуу өзгөрүүлөр болгонуна карабастан, тынчтыкка жана 
достукка колдоо көрсөтүү миссиясы ошол бойдон калды. 
 Бүгүнкү волонтёрлор дүйнөдөгү оор кыйынчылыктарга 

Тынчтык корпусу: кийинки 50 жыл 
аарон уильямс 

Тынчтык корпусунун директору Аарон Уильямс Таиланддагы мектеп окуучулары менен жолугушууда 

инновация, чыгармачылык, чечкиндүүлүк жана боорукерлик 
менен жооп берүүдө. аларда 1960-жылдардын аягында мен 
тынчтык корпусунун волонтёру болуп жүргɵндө элестете 
албай турган инструменттер бар. анда мен апам менен 
кат, ооба, штамптары менен конверттери бар кадимки 
эле кат аркылуу байланышчумун. Жергиликтүү почта 
бөлүмүнө барып, катым үй-бүлөмө аман-эсен жетсе экен 
деп тилечүмүн. 
 Бүгүнкү күндө тынчтык 
корпусунун волонтёрлорунун колунда 
даяр технология бар. дүйнөнүн 
эң алыскы булуң-бурчунда кызмат 
кылган волонтёрлор да кошмо 
штаттардагы үй-бүлөсү жана достору 
менен электрондук почта, скайп, 
тексттик кабар жөнөтүү аркылуу 
байланыша алат. алар кошмо 
штаттарга кайтып келгенче эле башка 
америкалыктарга өздөрү иштеген 
өлкөлөр, алардын маданияты тууралуу 
маалымат беришет. 
 волонтёрлор технологияны 
чыгармачылык менен да колдонушат. 
Өткөн жылы жайында намибиядагы 
тынчтык корпусунун волонтёрлору өспүрүмдөр менен 
жаштарга арналган ден соолук программасын иштеп 
чыгышкан. волонтёрлор тексттик кабарларды төрөттү 
көзөмөлдөө жана вич/спидден сактануу сыяктуу ден 
соолукка байланыштуу маселелер боюнча суроолорго 
жооп кайтаруу үчүн колдонушкан. Биринчи айдын ичинде 
эле волонтёрлор коомдун жаш мүчөлөрүнүн миңден ашуун 
суроолоруна жооп кайтарышкан. 
 тынчтык корпусунун таасири анда кызмат 
кылгандарга тийбей койбойт. сиерра-леонеден кайтып 
келген бир волонтёр айткандай: «мен сиерра-леоненин 
элине карыздармын: алардан сабак алып, өсүп, келечегим 
кеңейди, эми аларды өз ишимде колдоном... менин 
жетишкен кичинекей ийгилигим, колумдан келген 
кичинекей өзгөртүүлөрүм... тынчтык корпусунун 
волонтёру катары менин тажрыйбамды түзөт». 
 Башка көптөгөн волонтёрлор сыяктуу эле мен үчүн 
да тынчтык корпусу бардык нерсенин башаты болгон. ал 
менин калган өмүрүмдүн эшиги болду. 

 тынчтык корпусуна кызмат кылуу үчүн жазылуу 
менин өмүрүмдөгү эң чоң тобокел болчу. мен доминикан 
республикасындагы кичинекей шаарчада мугалимдерди 
машыктыруучу болуп иштеп, элет жериндеги 50 мектептин 
мугалимдердеринин жогорку мектеп даражасына ээ 
болуусуна жардам берчүмүн. Эки жыл бою ат менен, 
мотоцикл менен же жөө-жалаңдап мугалимдердин айылына 

барып, аларга окутуунун жаңы 
методдорун колдонууну үйрөтчүмүн. 
мугалимдер өз ыктыяры менен 
окуу жылынын аягына чейин 
ишемби күнкү сабактарга келип, 
көбүрөөк үйрөнүү үчүн жайкы 
эс алуудан да баш тартышчу. 
алар жакшыраак мугалим болуп, 
жакшыраак мүмкүнчүлүктөргө ээ 
болууну каалашчу жана мен да алар 
үчүн колумдан келгендин баарын 
жасачумун. 
 мен ошондо кошмо штаттарга 
биримдик менен командалык иштин 
күчүнө ынанып кайтканмын: эгер 
биз жалпы максат үчүн биргелешип 
иштесек, таң калаарлык нерселерге 

жетишебиз. 
 волонтёрлор кошмо штаттарга лидерликти, тилди, 
техниканы, маселелерди чечүүнү үйрөнүп, ар түрдүү 
тармактардагы карьераларына жардам бере турган 
маданият аралык түшүнүктөрү бар дүйнөлүк жарандар 
катары кайтышат. 
 президент кеннединин 1960-жылкы сөзүнөн кийин 
узак жолду басып өтсөк да, биздин саякатыбыз али бүтө 
элек. дүйнөдө азап тартуу менен күрөш болуп турганда, 
ишибиз бүтпөй турганын биз билебиз. 
 мен тынчтык корпусу өсүп-өнүгүп, учурдун талабына 
ыңгайлашарын көрүп турам. президент кеннединин 
кыялын жалындаган от катары карманып, 50 жылдан бери 
келаткан тынчтык корпусун көрүп турам. 
 Биздин алдыбызда бийик милдеттер турат, тынчтык 
корпусу бизди аракетке чакырып турат. келгиле, жакынкы 
жылдары биргелешип эмнелерди кура ала турганыбызды 
көрөлү. 

«Менин жетишкен 

кичинекей 

ийгилигим, колумдан 

келген кичинекей 

өзгөртүүлөрүм... 

Тынчтык корпусунун 

волонтёру катары менин 

тажрыйбамды түзөт» 



Иш теп жат кан волон тёрлор 

Тынчтык корпусунун волонтёрлору башка 
өлкөлөрдүн өтүнүчү боюнча өнүгүп келе 
жаткан дүйнөнүн алыскы кыштактары 

менен жаңы пайда болгон шаарларындагы элдер 
менен чогуу жашап, иштеп, алардын өнүгүп-
өсүүсүнө жардам беришет. 1961-жылдан баштап 
200 миңден ашуун америкалыктар 139 өлкөдө 
волонтёр катары кызмат кылышкан. Мында биз 
айрым волонтёрлор менен таанышабыз. 



Иш теп жат кан волон тёрлор 

акшнын финансы секторунда эки жыл иштеген соң түндүк каролиналык кетлин Фрейзер 
өзүнүн иш тажрыйбасын тынчтык корпусунун волонтёру катары панаманын арагласиас 
деген элет аймагында колдонду. ал мында аялдардын чакан тобу менен балчылык кылып, 
балын туристтик базарда сатты. Фрейзер мындан тышкары кофе өстүрүүчүлөрдү кофе 
мөмөсүн чийки сатуунун ордуна аны кууруп, тартып сатканга үйрөтүү менен алардын 
кирешесин көбөйттү. «кофе соодасында ортомчулар абдан көп, бул чынжырда алар 
канчалык жогору турса, ошончолук көбүрөөк акча табышат», – дейт ал.  

Анын иш тажрыйбасы 
кофе өстүрүүчүлөрдүн 
кирешесин көбөйтүүгө 
жардам берди 

Кетлин Фрейзер, 
Панама 

питер Хендрикс менен Элен кеннеди Хендрикс жубайлар катары Грузиянын рустави 
шаарына келишкен. алар студенттерге англис тилин эле үйрөтпөстөн, мугалимдерди 
да машыктырышты. сабакты пландаштыруу Грузиядагы мугалимдер арасында кеңири 
жайылган эмес, ошондуктан питер менен Элен мугалимдерге ар бир сабактын планын 
окутулуучу материалдарды эске алуу менен кантип түзүү керектигин көрсөтүштү. 
мындан тышкары алар бийлөө, ырдоо, дил баян жарышы жана жат жазуу жарышы 
аркылуу сабакты кызыктуу өтүүгө аракеттенишет. 

Жубайлар 
мугалимдерге окутууну 
жана кошулуп ырдоону 
үйрөтүштү 

Питер жана Элен Кеннеди 
ХендриКс, Грузия 

луизианалык тиа такер тифлетте (марокко) англис тилин окутуудан тышкары 
жамааттагы аялдар менен тыгыз иштешти. такер мароккодо жүргөндө тикмечи аялдар 
менен иштеп, аларга биргелешип иштөөгө кеңеш берди. ал аялдарга азык-түлүк, машыгуу 
жана оорулардын алдын алуу боюнча маалымат берип, мындан тышкары аялдарды 
алардын өз пикири бар экенине, алар пайдалуу билимди башкалар менен бөлүшө аларына 
ынандырды. «алар: "мен бир нерсени билем жана аны башкалар менен бөлүшө алам. 
Жогорку мектепти бүтпөгөндүк же кыз болуп жаралуу басынууга себеп боло албайт" деп 
ойлой башташты», – дейт тиа. 

Ал адамдарды өз 
пикирин айтууга 
үйрөттү 

тиа таКер, 
марокко 

1968-1970-жылдары сиерра-леонеде тынчтык корпусунда кызмат өтөгөн дон Хессе 40 
жылга жакын убакыт өткөндөн кийин сан-Францискону таштап, тынчтык корпусунун 
волонтёру катары эки жылга жазылды. Бул жолу ал түштүк иорданиядагы айл шаарына 
келди. ал келгенге чейин айлда анча-мынча гана англисче сөздөрдү билишчү. айрым 
мугалимдер гана англисче окуу китептерин же шекспирдин драмаларын окубаса, эч ким 
англисче сүйлөшө алчу эмес. ал иштеген эркек балдар мектебинде эң дилгир окуучулар 
мугалимдер болуп чыкты. «англис тил мугалимдери эле эмес, бардык мугалимдер, анын 
ичинде мектеп кароолчулары да бар, – дейт Хессе. – алар англисче сүйлөгөндү үйрөнүүнү 
чындап каалашат». 

дон Хессе, иордания 

Тынчтык корпусундагы биринчи кызматынан 
40 жылга жакын мезгил өткөндөн кийин ал 
англис тили мугалими катары экинчи жолу 
дайындалды 

калифорниялык Жерид тарп дакарда (сенегал) шаардык агроном болуп иштейт. ал 
жергиликтүү үч жардамчысы менен оорукананын бакчасында иштеп, жугуштуу оорулар 
бөлүмүндөгү жакыр бейтаптарды акысыз тамак-аш менен камсыз кылат. алардын үчтөн 
экиси вич/спид оорулуу, көпчүлүгү оорукананын тамагын ала алышпайт. ошол эле 
оорукананын башка бир бакчасында тарп психиатриялык бөлүм үчүн иштейт. Бакча 
бейтаптарды азык-түлүк менен эле камсыз кылбастан, аларга кыймыл-аракет менен 
айыгууга да мүмкүнчүлүк берет. 

Шаардык агроном жакыр, оорулуу адамдарды 
азык-түлүк менен камсыз кылып, дарылоонун 
жаңы жолдорун табат 

жерид тарП, СенеГал 

нью-Жерсилик Хуан родригес англис тилдүү Гайанага келгенде, өзү менен иштеген 
балдарды атынын испан экенине карабастан, америкалык экенине ынандырууга мажбур 
болгон. Биринчи класстан алтынчы класска чейинки балдар америкалыктардын ар 
түрдүүлүгүн жакшыраак билүү үчүн келишет, Хуан болсо алардын окуусуна, жазуусуна, 
компьютерде иштей билүүсүнө жардам берет. мындан тышкары ал америкалыктардын 
улуттук оюну бейсболдун кандай ойнолорун көрсөтөт. «Бул чынында эле кызык нерсе, 
анткени алар келип, бул оюндан ыракат алышат жана келген сайын бейсбол тууралуу 
көбүрөөк билүүнү каалашат», – дейт Хуан. 

Хуан родригес, Гайана 

Ал компьютерди жана бейсболду үйрөтөт 

сантьягодогу (доминикан республикасы) айрым келиндер түштүк каролиналык 
рейчел олденден сергек жашоо боюнча сабак алышат. олден аларды вич/спидден 
сактанууга, пайдалуу чечим чыгарууга жана өзүн-өзү сыйлоого үйрөтөт. келиндер өз 
мектептерине, топторуна жана жамаат борборлоруна кайтып келип, үйрөнгөндөрүн 
айтып беришет. ошондой жамаат борборлорунун биринде олден айрым балдар менен 
кыздарды бул демилге жөнүндө дубалга сүрөт тартууга шыктандырган. «Бул – Escojo mi 
vida үчүн тартылган сүрөт, Escojo mi vida "мен өз жашоомду тандайм" дегенди билдирет, 
бул болсо "мен өз чечимимди тандайм – мен пайдалуу чечим чыгарып, өзүмдү өзүм вич 
менен спидден сактайм" деген сөз», – дейт ал. 

рейчел олден, 
доминикан реСПубликаСы 

Жаштар сергек жашоо боюнча сабак алышат 

колорадолук скотт ли – индонезиянын мадура аралындагы тынчтык корпусунун 
биринчи волонтёру. Элдин айтымында ал – айрым жамааттарга келген биринчи чет 
элдик. ли жумасына алты күн 11-класстагы 210 окуучуга англис тилин окутат. мындан 
тышкары ал жумасына бир күн түштөн кийин англис тил клубунун ишин жүргүзөт жана 
12-класстын окуучуларын улуттук экзаменге даярдайт. «мен көп күндөр бою жамаатты 
кыдырып, элдер менен саламдашып, сүйлөшүп жүрдүм. Өзүмдү ушул жамааттын 
бир мүчөсү катары сезип калдым жана эл да чет элдик катары алардын тили менен 
маданиятын үйрөнүүгө аракет кылганымды жогору баалайт», – дейт ал. 

сКотт ли, индонезия 

Ал жумасына алты 
күн англис тилин 
окутат, ал эми 
Индонезия тили 
менен маданиятын 
күн сайын үйрөнөт 

малавинин айылдык орто мектебиндеги 300 окуучуга табигый илимдерди жалгыз 
өзү окуткан иллинойстук келли петровски биология менен физикадан сабак берет. 
мектепте электр, суу түтүгү жок, бирок окуу китептери, микроскоптор, айнек идиштер 
менен химиялык реактивдер бар. келли келгенде алардын баары пайдаланылбай, 
кутуларда жаткан экен. алардын баарын иреттеп, лаборатория жасоо кыйынга турду. 
окуучуларды кызыктыруу андан да кыйыныраак болду, бирок ал окуучуларды күлкүлүү 
иш-аракеттер менен өзүнө тартып алды. «мен үчүн эң чоң жетишкендик – окуучулардын 
кызыга баштаганы болду», – дейт петровски. 

Табигый илимдер мугалими окуучуларын 
тамаша менен кызыктырды 

Келли ПетровсКи, малави 

Элбин сикора Болгариянын бир кыштагында англис тилин окутат. анын окуучулары 
америкалык көчө баскетболун жакшы көрүшүп, аны он-лайн режимде көргөндүктөн, ал 
баскетбол командасын түздү. ал Болгариянын элет жерин сүйөт, бирок сууга таштанды 
көп ташталгандыктан, ал кыштакта биринчи жолу өзөндү тазалоо ишин уюштуруп, 
окуучуларын, алардын ата-энелерин, чоң ата-чоң энелерин буга катышууга чакырды. Бул 
жамааттын кийим-кечелерин жана каада-салттарын үйрөнгөн соң, аларды америкалык 
жашоонун кичинекей майрамдары менен тааныштыра баштады. ошентип, айылдыктар 
биринчи жолу эшик кагуу менен аяктаган Хеллоуин кечесин, америкалык ыраазычылык 
тамагын көрүштү. 

Элбин сиКора, 
болГария 

Англис тил сабагы бөлүшүүнүн бир жолу 
болчу, бирок ал башка жолдорду да тапты 

пенсияга чыккан мичигандык жубайлар пэтти жана Харви Гегнон кыргыз 
республикасына «дүйнөнүн чатырындагы укмуштуу окуяларды» издеп келишкен. пэтти 
биринчи класстан тогузунчу класска чейинки балдарга англис тилин үйрөтөт. Харви 
болсо бизнес боюнча методист болуп иштейт. «мен элге долбоорлорун ишке ашыруу 
үчүн гранттарды, донорлорду, кредиттерди табууга жардам берем», – дейт ал. пэтти 
балдарга таттуу токоч бышырып берет. «мен токочтордун мынчалык тез түгөнөрүн 
мурун көргөн эмесмин», – дейт ал. пэтти Харвини кошуп алып ырларды жана бийлерди 
үйрөтөт. Балдар американын популярдуу ырларын үйрөнүүгө өзгөчө ынтызар. 

ПЭтти жана Харви гегнон, 
кырГыз реСПубликаСы 

Англис тилин 
Американын ырлары 
жана бийи аркылуу 
үйрөтүү 

Аляскалык Лөки Тобин Загатала (Азербайжан) жаштарынын өз чеберчилигин 
көрсөтүүсүн каалайт, ошондуктан ал сүрөт классындагы окуучуларынан өз жамаатын 
сүрөткө тартууну сурайт. «Бул жаштардын сынчыл ой жүгүртүүсүнө, өзүн көрсөтүүсүнө, 
стрессти көзөмөлдөөсүнө мүмкүнчүлүк берет», – дейт ал. Мындан тышкары ал күн 
сайын шаарды кыдырып, жергиликтүү эл менен сүйлөшөт жана аларга Америка менен 
америкалыктар тууралуу айтып берет. 

Фотография мугалими окуучуларын өз 
чеберчилигин көрсөтүүгө жана өз жамаатын 
сүрөткө тартууга шыктандырат 

Лөки Тобин, АзербАйжАн 

Аляскалык Лөки Тобин Загатала (Азербайжан) жаштарынын өз чеберчилигин 
көрсөтүүсүн каалайт, ошондуктан ал сүрөт классындагы окуучуларынан өз жамаатын 
сүрөткө тартууну сурайт. «Бул жаштардын сынчыл ой жүгүртүүсүнө, өзүн көрсөтүүсүнө, 
стрессти көзөмөлдөөсүнө мүмкүнчүлүк берет», – дейт ал. Мындан тышкары ал күн 
сайын шаарды кыдырып, жергиликтүү эл менен сүйлөшөт жана аларга Америка менен 
америкалыктар тууралуу айтып берет. 

Фотография мугалими окуучуларын өз 
чеберчилигин көрсөтүүгө жана өз жамаатын 
сүрөткө тартууга шыктандырат 

Лөки Тобин, АзербАйжАн 




